
   Çыран хĕрне тухатăп та

Кимме тĕксе яратăп.

Каяс килмест ман каялла,

Тытмастăп кĕсмене алла.

Çак утраврах юлатăп.



Чĕре тапать те кăкăрта —

Хаш! сывласа яратăп.

Çара уран, çара пуçпа,

Юнпа тăртаннă куçăмпа

Айван ташши ташлатăп.



Шăп тĕттĕмлĕх касартăр та —

Кăвайт чĕртсе яратăп.

Мĕн иртнине те пулнине,

Мĕн юлнине, мĕн пуррине

Çулăм варне хуратăп.



Пулас тени пулать тата!

Юратăва та ывăтатăп!

Пĕр хашлатса та шартлатса,

Çунса,

Пур ултава кăлартăр шăратса.



Самантлăх канăçлăх шыратăп...

Айван ташши ташлатăп...

Çак утраврах,

Çак утраврах юлатăп...

  